Algunhas notas sobre os cambios introducidos pola lei 9/2008 galega de medidas tributarias en relación co imposto sobre sucesións e doazóns.

Entre outras cousas  podemos destacar: 

-O aumento das reducións na base impoñible por parentesco para as adquisicións efectuadas por descendentes, ascendentes, adoptados, adoptantes e cónxuxe (grupos I e II). Artigo 1. 

- A dedución do 99% da cota nas adquisicións efectuadas por suxeitos pasivos do grupo I, sen límite de cantidade. Artigo 23.

- A dedución do 100% da cota nas adquisicións efectuadas por suxeitos pasivos do grupo II, sempre que a base impoñible sexa igual ou inferior a 125.000 euros. Artigo 24.

-  A rebaixa da tarifa do imposto, tanto en sucesións coma en doazóns, cando os adquirentes sexan descendentes, ascendentes, adoptados, adoptantes e cónxuxe. Artigo 21. (Por exemplo nestes casos en doazóns que non superen os 200.000 euros o tipo pasa a ser do 5%). 

- A redución por adquisición de vivenda habitual (artigo 7). 

-As reducións nas adquisicións mortis causa ou por doazón dunha empresa individual, un negocio profesional, ou participacións en entidades, ou explotacións agrarias, na forma establecida nos artigos  5, 6, 13, 14.

-A redución do 95% da base impoñible na doazón de  diñeiro para adquisición de vivenda habitual de fillos ou descendentes, na forma establecida no artigo 16. 

ENTRADA EN VIGOR

Esta Lei entra en vigor o 01/09/2008.

- Aplicarase cando as transmisións teñan lugar a partir do 01/09/2008, inclusive.

- Non se aplicase a transmisións anteriores aínda que os suxeitos pasivos estean en prazo regulamentario de presentación.
- Polo tanto as sucesións dos que morreron antes do 1-9-2008 non gozan dos beneficios desta Lei, senón que tributan conforme á lexislación anterior.
REDUCIÓNS EN ADQUISICIÓNS MORTIS CAUSA

Reducións Subxectivas En Base Impoñible
Reducións por parentesco: (art. 1)

- grupo I: adquisicións por descendentes (incluídos os adoptados) menores de 21 anos redúcese a base en 1.000.000, máis 100.000 euros mais por cada ano menos de 21 que teñan, con un límite de 1.500.000 euros.

     Ademais, cando pasen destas cantidades,  hai que ter en conta a dedución do 99% do importe da cota que establece o artigo 23. 

 - grupo II: 
     a) adquisicións por descendentes ou adoptados de 21 anos ou mais e que sexan menores de 25 anos: cada un dos adquirentes ten estas reducións na base impoñible: 

· 21 anos: 900.000 euros

· 22 anos: 800.000 euros

· 23 anos :700.000 euros

· 24 anos: 600.000  euros

b) adquisicións por descendentes ou adoptados maiores de 25 anos, por ascendentes ou adoptantes, e por cónxuxes... teñen unha redución na base impoñible de 18.000 euros, para cada adquirente.

     Ademais, cando pasen destas cantidades,  hai que ter en conta a dedución do 100% do importe da cota que establece o artigo 24 sempre que a súa base impoñible sexa inferior a 125.000 euros. 

     

     Polo tanto non teñen que pagar nas herdanzas recibidas por descendentes, ascendentes, adoptados, adoptantes ou cónxuxe ... cando herden menos de 125.000 euros por cada herdeiro. 

     O mesmo nas demais adquisicións mortis causa, por exemplo cando sexan legatarios ou beneficiarios dun seguro de vida. 

     E tamén se aplica isto ós pactos sucesorios, pero con algunhas matizacións (a redución por adquisición de bens e dereitos afectos a unha actividade económica, de participacións en entidades e de explotación agrarias en adquisicións mortis causa, cando non se producise  a morte do transmitente, quedan suxeitas ós requisitos que para estes casos se esixen nas adquisicións inter vivos).

Ademais a tarifa para as adquisicións mortis causa de suxeitos pasivos incluídos nos grupos I e II redúcese, quedando fixada tal como a contén o artigo 21 apartado a), con un mínimo do 5% para as adquisicións que non superan os 50.000 euros, e con un máximo do 18 % para o tramo superior a 1.600.000 euros.

- grupo III: adquisicións por colaterais de segundo e terceiro grao, ascendentes e descendentes por afinidade: a base impoñible redúcese en 8.000 €. por cada herdeiro. 

     Os deste grupo non teñen deducións en cota e a tarifa que se lle aplica é a do art. 21 c), que coincide coa que estaba vixente anteriormente. 

     Aplícaselles o coeficiente multiplicador do artigo 22.

- grupo IV: adquisición por colaterais de cuarto ou ulterior grao ou por estraños: seguen coma antes (non teñen reducións en base impoñible nin deducións en cota nin bonificación na tarifa. sen cambios. Aplícaselles o coeficiente multiplicador do artigo 22. 

2. Redución por minusvalidez: (art. 2)

Increméntanse as contías de redución, que quedan tal como pode verse no artigo 2 da Lei.

3. Redución por adquisición de síndrome toxico e por actos de terrorismo: (art. 3)

- Non hai cambios na redución da síndrome tóxica: redución do 99% dos importes percibidos.

- Créase unha redución do 99%, con carácter retroactivo, nas prestacións públicas extraordinarias por actos de terrorismo percibidas polos herdeiros.

4. incompatibilidade de reducións: (art, 4)

 Ven regulada no artigo 4. Aplícanse as reducións desta lei e non as establecidas na lexislación estatal, pois as establecidas pola lei galega son máis favorables para o suxeito pasivo.
REDUCIÓNS OBXECTIVAS EN Base Impoñible.

     A redución por adquisición de vivenda habitual aplicarase  nas adquisicións efectuadas por descendentes ou adoptados, ascendentes ou ﻿adoptantes e colaterais, por consanguinidade. No caso de parentes colaterais, o adquirente debe ser maior de 65 anos e será necesaria a convivencia co causante durante os dous anos anteriores ao falecemento.

     As demais reducións obxectivas aplicaranse cando o adquirente sexa cónxuxe, descendente ou adoptado, ascendente ou adoptante,  ou colateral por consanguinidade ata o terceiro grao inclusive, do causante.

1. Redución pola adquisición de bens e dereitos afectos a unha actividade económica e de participacións en entidades. (art. 5)

     Cando na base impoñible dunha adquisición mortis causa estivese incluído o valor dunha empresa individual ou dun negocio profesional, ou de participacións en entidades ou dereitos de usufruto sobre os mesmos, practicarase unha redución do 99% do mencionado valor cando concorran as circunstancias previstas no artigo 5 da Lei.

     Esta redución é moi importante dende o punto de vista económico, pois afecta á transmisión das empresas ou negocios familiares.
2. Redución pola adquisición de explotacións agrarias e de elementos afectos. (art. 6)

     Cando na base impoñible dunha adquisición mortis causa estivese incluído o valor dunha explotación agraria situada en Galicia ou de dereitos de usufruto sobre a mesma, practicarase unha redución do 99% do mencionado valor cando concorran as circunstancias previstas no artigo 6 da Lei.

      Tamén hai redución na adquisición de elementos dunha explotación agraria radicada en Galicia si se dan as circunstancias do artigo 6.2 da Lei.
3. Redución por adquisición de vivenda habitual (art. 7)

     Se nunha adquisición mortis causa está incluído o valor da vivenda habitual do causante redúcese a base impoñible nas porcentaxes que logo se indican, con un límite de 600.000 euros, nas adquisicións efectuadas por descendentes ou adoptados, ascendentes ou ﻿adoptantes e colaterais, por consanguinidade. No caso de parentes colaterais, o adquirente debe ser maior de 65 anos e será necesaria a convivencia co causante durante os dous anos anteriores ao falecemento.

     Increméntanse as porcentaxes de redución, variando en función do valor real total do inmoble (con independencia da porcentaxe de propiedade que corresponda ao causante), de acordo co seguinte:

	Valor real total do inmoble
	Porcentaxe redución

	Ata 150.000,00 €
	99%

	De 150.000,00 € a 300.000 €
	97%

	Máis de 300.000,00 €
	95%


- Increméntase o límite máximo de redución a 600.000 €

- No caso de que o herdeiro sexa o cónxuxe, a redución pasa a ser o 100% en todos os casos (co límite de 600.000 €).

- As persoas adquirentes deberán manter a vivenda adquirida durante os 5 anos seguintes ó devengo do imposto, salvo que durante este prazo morrese o adquirente ou transmitise a vivenda por pacto sucesorio.

-Non se perde a redución solicitada por venda do inmoble, no prazo de 5 anos, cando o importe obtido se reinverta na adquisición dunha vivenda situada en Galicia que constitúa ou vaia constituír a vivenda habitual do adquirente.

4. Redución pola adquisición de predios rústicos incluídos na Rede galega de espazos protexidos  (art. 8)

- Créase unha redución do 95% do valor de predios rústicos de dedicación forestal situados en terreos incluídos na Rede galega de espazos forestais protexidos, sempre que se cumpran os requisitos establecidos no artigo 8 da Lei. 
5. Incompatibilidade de reducións (art. 9)

Todas as reducións anteriores, menos a de vivenda, son propias da comunidade autónoma e serán incompatibles, para unha mesma adquisición:

- entre se,

- coas reguladas na Lei 29/1987, e

- coas establecidas en leis especiais

6. Requisito de mantemento e incumprimento de requisitos (art. 10)

- Nos períodos de permanencia que esixe cada redución, non se poderán realizar actos que dean lugar a unha minoración substancial do valor do adquirido.

- Si se deixan de cumprir os requisitos esixidos en cada redución, deberá pagarse a parte do imposto que se deixase de ingresar como consecuencia da redución practicada e os xuros de mora.

7. Solicitude de reducións (art. 11)
Débese ter moi en conta que: 

A reducións anteriores:

- non se aplican de oficio.

- deben ser solicitadas na presentación da declaración

- a solicitude non se poderá modificar con posterioridade, salvo que a rectificación se presente no período regulamentario de declaración.

Esquecerse pode ser caro.

8. Bases das reducións (art. 12)

A porcentaxe de redución aplicarase sobre:

Valor de ben ou dereito minorado por:

- cargas e gravames do art. 12 da Lei 29/1987, e por

- porcentaxe de débedas e gastos dos arts. 13 e 14 da Lei 29/1987 que estean incluídos na fixación da base impoñible individual da habente-causa.

REDUCIÓNS EN ADQUISICIÓNS LUCRATIVAS ENTRE VIVOS (DOAZÓNS)
REDUCIÓNS OBXECTIVAS EN BASE IMPOÑIBLE.
1. Redución pola adquisición de bens e dereitos afectos a unha actividade económica e de participacións en entidades. (art. 13)

- Na doazón de participacións dunha empresa individual ou dun negocio profesional ou de participacións en entidades establécese unha redución do 99% do valor deses bens na base impoñible cando o donante ten máis de 65 anos ou está en situación de incapacidade permanente total en grao de absoluta ou gran invalidez, e cando concorren os demais  requisitos que establece o artigo 13, que día así: 

“Artigo 13º.-Redución pola adquisición de bens e dereitos afectos a unha actividade económica e de participacións en entidades.

Nos casos de transmisión de participacións inter vivos dunha empresa individual ou dun negocio profesional ou de participacións en entidades, aplicarase unha redución na base impoñible, para determinar a base liquidable, do 99% do valor de adquisición, sempre e cando concorran as condicións seguintes:

a) Que a persoa doadora teña 65 anos ou máis ou se atope en situación de incapacidade permanente en grao de absoluta ou grande invalidez.

b) Que, se a persoa doadora vén exercendo funcións de dirección, deixe de exercer e percibir remuneracións polo exercicio das devanditas funcións desde o momento da transmisión.

Para estes efectos, non se entenderá comprendida entre as funcións de dirección a mera pertenza ao consello de administración da sociedade.

c) Que o centro principal de xestión da empresa ou do negocio profesional, ou o domicilio fiscal da entidade, se atope situado en Galicia e que se manteña durante os cinco anos seguintes á data de devengo do imposto.

d) Que na data do devengo do imposto á empresa individual, ao negocio profesional ou ás participacións lles sexa aplicable a exención regulada no punto 8.º do artigo 4 da Lei 19/1991, do 6 de xuño, do imposto sobre o patrimonio. Para estes efectos, a participación do suxeito pasivo no capital da entidade debe ser:

-Con carácter xeral, do 50% como mínimo, xa sexa de forma individual ou conxuntamente co seu cónxuxe, ascendentes, descendentes ou colaterais de ata o cuarto grao, xa teña a súa orixe o parentesco na consanguinidade, na afinidade ou na adopción.

-Do 5% computado de forma individual, ou do 20% conxuntamente co seu cónxuxe, ascendentes, descendentes ou colaterais de ata o cuarto grao, xa teña a súa orixe o parentesco na consanguinidade, na afinidade ou na adopción, cando se trate de participacións en entidades que teñan a consideración de empresas de reducida dimensión de acordo co disposto no artigo 108 do Real decreto lexislativo 4/2004, de 5 de marzo, polo que se aproba o texto refundido da Lei do imposto sobre sociedades.

No caso de que tan só se teña dereito parcial á exención regulada no punto 8.º do artigo 4 da Lei 19/1991, do 6 de xuño, do imposto sobre o patrimonio, tamén será aplicable, na mesma proporción, esta redución.

e) Que a adquisición corresponda ao cónxuxe, descendentes ou adoptados e colaterais, por consanguinidade ata o terceiro grao inclusive, da persoa doadora.
f) Que a persoa adquirente manteña o adquirido e cumpra os requisitos da exención do imposto sobre o patrimonio durante os cinco anos seguintes ao devengo do imposto de acordo co establecido nos puntos anteriores deste artigo, agás que dentro do devandito prazo faleza a persoa adquirente ou transmita a adquisición en virtude de pacto sucesorio conforme o previsto na Lei de dereito civil de Galicia.

g) Que a empresa individual ou a entidade viñese exercendo efectivamente as actividades do seu obxecto social durante un período superior aos dous anos anteriores ao devengo do imposto”.

2. Redución pola adquisición de explotación agraria (art. 14)
- Redución do 99% do valor da adquisición cando concorran os requisitos establecidos no artigo 14 que di así: 

Artigo 14º.-Redución pola adquisición de explotacións agrarias.

Nos casos de transmisións de participacións inter vivos dunha explotación agraria situada en Galicia ou de dereitos de usufruto sobre esta, aplicarase unha redución na base impoñible, para determinar a base liquidable, do 99% do valor de adquisición, sempre e cando concorran as condicións seguintes:

a) Que a persoa doadora teña 65 ou máis anos ou se atope en situación de incapacidade permanente en grao de absoluta ou grande invalidez.
b) Que na data de devengo a persoa doadora teña a condición de agricultor/a profesional e perda tal condición a consecuencia da doazón.

c) Que a adquisición corresponda ao cónxuxe, descendentes ou adoptados e colaterais, por consanguinidade ata o terceiro grao inclusive, da persoa doadora.

d) Que a persoa adquirente manteña no seu patrimonio a explotación agraria e a súa condición de agricultor/a profesional durante os cinco anos seguintes ao devengo do imposto, agás que dentro do devandito prazo faleza a persoa adquirente ou transmita a explotación en virtude de pacto sucesorio conforme o previsto na Lei de dereito civil de Galicia.

e) Que a explotación agraria viñese exercendo efectivamente as actividades do seu obxecto social durante un período superior aos dous anos anteriores ao devengo do imposto.

3. Redución pola adquisición de bens e dereitos afectos a unha actividade económica, de participacións en entidades e de explotacións agrarias nos pactos sucesorios (art. 15)

     No caso de feitos impoñibles da letra a) da Lei 29/1987, isto é, adquisicións de bens e dereitos por herdanza, legado ou calquera outro título sucesorio, nos que non se produza o falecemento do transmitente, os requisitos para a aplicación da redución pola adquisición de bens e dereitos afectos a unha actividade económica, de participacións en entidades e de explotacións agrarias, serán os establecidos para as adquisicións Inter vivos.

4. Redución pola adquisición de diñeiro destinado á adquisición dunha vivenda habitual en Galicia. (art. 16)
     Nas doazóns a fillos ou descendentes de diñeiro destinada á adquisición da súa vivenda habitual aplícase unha redución do 95% da base impoñible, sempre que se cumpran os requisitos establecidos no artigo 16, entre os que destacan: 

- Que o donatario sexa menor de 35 anos ou muller víctima de violencia de xénero. No primeiro caso debe tratarse da adquisición da súa primeira vivenda habitual. No segundo non debe ser titular doutra vivenda.

-O importa da doazón no pode superar os 60.000 euros. (sumando todas as doazóns que lle fagan a unha mesma persoa inda que proveñan de distintos ascendentes. E tendo en conta que se o donante recibe máis de 60.000 euros non ten dereito a redución ningunha).

- Que a base impoñible total menos o mínimo persoal e familiar a efectos do IRPF do donatario do último período impositivo non supere os 30.000 euros.

- Que o donatario adquira unha vivenda en GALICIA dentro dos seis meses seguintes á doazón. A redución non se aplica a doazóns posteriores á compra, salvo que se acredite que o seu importe se destina ó pago do prezo aprazado ou a cancelación ou amortización do crédito solicitado para a compra, cos requisitos establecidos na Lei.

5. Incompatibilidade de reducións. (art. 17)
 Requisito de mantemento e incumprimento de requisitos. (art. 18)

 Solicitude de reducións (art. 19)

As reducións anteriores non se aplican de oficio. Deben ser solicitadas na presentación da declaración. E a solicitude non se poderá modificar con posterioridade, salvo que a rectificación se presente no período regulamentario de declaración.

Base das reducións ( ART. 20)

CÁLCULO DE DÉBEDA TRIBUTARIA

1. Tarifa (art. 21)

     A cota íntegra obtense aplicando sobre a base liquidable os tipos de gravame aprobados pola Comunidade Autónoma, en función dos graos de parentesco, de acordo co seguinte:

1. Cando o suxeito pasivo pertenza aos grupos I e II de parentesco e os feitos impoñibles sexan por adquisición mortis causa (herdanza, legado, ou calquera outro título sucesorio, e a percepción de cantidades polos beneficiarios de contratos de seguros sobre a vida, cando o contratante sexa persoa distinta do beneficiario, salvo os supostos expresamente regulados no artigo 16.2,a) da Lei de Imposto sobre a renda das Persoas Físicas e outras Normas Tributarias) , entón a tarifa é a establecida no artigo 21 letra a):

Base liquidable 
cota íntegra

resto ata

tipo  ata euros
0
 


0 



50.000 

5%

50.000 


2.500 


75.000 

7%

125.000 


7.750 


175.000 

9%

300.000 


23.500 


500.000 

11%

800.000 


78.500 


800.000 

15%

1.600.000 

198.500 


En adiante 
18%

2. Cando o suxeito pasivo pertenza aos grupos I e II de parentesco e o feito impoñible sexa por adquisición inter. vivos, isto é a adquisición de bens e dereitos por doazón ou calquera outro negocio xurídico a título gratuíto, inter. vivos, a tarifa é a establecida no artigo 21 letra b): 

Base liquidable 
cota íntegra

resto ata

tipo  ata euros
0 



0 



200.000 

5%

200.000 


10.000


 400.000 

7%

600.000 


38.000 


En adiante 
9%

3. Cando o suxeito pasivo pertenza aos grupos de parentesco III e IV,  tanto nas adquisicións inter. vivos coma nas mortis causa, a tarifa é a establecida no artigo 21 letra c), que coincide coa anteriormente vixente, e que empeza no 7,65% e pode chegar ata o 34%.
     Hai que ter en conta que as anteriores tarifas poden ser actualizadas ou modificadas por leis posteriores, e debemos estar especialmente atentos ás leis de presupostos de cada ano.

2. Cota tributaria (art. 22)

     A cota tributaria obtense aplicando á cota íntegra o coeficiente multiplicador que corresponda, segundo o patrimonio preexistente do contribuínte e o seu grupo de parentesco, de conformidade coa táboa que recolle o artigo 22 da Lei. 

Patrimonio preexistente-euros     

I e II

III 

IV

De 0 a 402.678,11 



1 

1,5882 
2

De máis de 402.678,11 a 2.007.380,43      
1 

1,6676 
2,1

De máis de 2.007.380,43 a 4.020.770,98   
1 

1,7471 
2,2

Máis de 4.020.770,98 


      
1 

1,9059 
2,4

3. Dedución para adquisición mortis causa por suxeitos pasivos do grupo I (art. 23)

Nas adquisicións mortis causa por suxeitos pasivos do grupo I practicarase unha dedución do 99% do importe da cota.

4. Dedución por parentesco. (art. 24)

- Nas adquisicións mortis causa por suxeitos pasivos do grupo II practicarase unha dedución do 100% do importe da cota tributaria, sempre que a súa base impoñible sexa igual ou inferior a 125.000 €.

- Para o computo do límite dos 125.000 € tamén se considerarán as bases impoñibles de:

. os pactos sucesorios realizados

. as doazóns e demais transmisións inter vivos equiparables que sexan acumulables de acordo co artigo 30 da Lei 29/1987

. o valor dos usufrutos e outras institucións ás que se refire o artigo 26 da Lei 29/1987 que se teñan en conta para o cálculo do tipo medio efectivo de gravame.

NORMAS COMÚNS

1. Tratamento fiscal das unións estables de parella. (art. 25)

     Equipáranse os matrimonios si están inscritas no Rexistro de Parellas de Hacho de Galicia.

DISPOSICIÓNS ADICIONAIS

Hai tres disposicións adicionais que se poden ver na lei relativas á solicitude de valoración previa de bens inmobles.
﻿DISPOSICIÓNS TRANSITORIAS

Primeira. - Aplicación da normativa sobre xestión do imposto.

Á entrada en vigor desta Lei, e mentres non se aproben os regulamentos de desenvolvemento, serán aplicables os regulamentos vixentes no que non se opoñan a esta.

Segunda. - Prazo de mantemento das adquisicións

Nos casos nos que, á entrada en vigor desta Lei, estéase a gozar dunha redución por adquisición de vivenda habitual do causante, e non se cumprisen os 10 anos de permanencia que esixía a norma anterior, o prazo de mantemento pasará a ser de cinco anos contados dende a data de devengo do imposto.

Nota: Estas notas son para uso persoal do seu autor. Calquera que  queira servirse delas deberá contrastar por si mesmo o seu contido co disposto na lei 9/2008 do Parlamento de Galicia.

